
ក្នុងមួយជីវិតរបស់លោកប្រធានហូជីមិញ ដែលជាស្ថាបនិកបក្សកុម្មុយនិស្តវៀតណាមដែលជាមេដឹកនាំដ៏ឆ្នើមរបស់ប្រជាជាតិវៀតណាម លោកត្រូវបានអង្គការយូណេស្កូចាត់ទុកជាវីរៈបុរសនៃការរំដោះជាតិ និងជាអ្នកវប្បធម៌ដ៏លេចធ្លោរបស់វៀតណាម ដែលធ្លាប់បាននិយាយថា៖ ”ប្រជាជនគឺមានតម្លៃបំផុត​ គឺជាសំខាន់បំផុត​ គឺមានឧត្តម និងខ្ពស់ជាងគេ​””នៅលើ​មេឃគ្មាន​អ្វី​មានតម្លៃដូចប្រជាជននៅឡើយ​។ នៅលើលោកនេះ​គ្មានអ្វីដែលខ្លាំងជាងកម្លាំង​សាមគ្គី​របស់ប្រជាជនឡើយ”​។ ខ្ញុំជឿជាក់ថាឯកឧត្តម លោកជំទាយ អ្នកនាងកញា​ប្រតិភូ​ទាំងអស់ចែករំណែកទស្សនៈនេះ ពីព្រោះប្រជាជនគឺជាមូលដ្ឋានគ្រឹះនៃសង្គម ដែលជាប្រភពនៃកម្លាំងរបស់គណបក្សនយោបាយ និងអង្គការនយោបាយ ហើយជាគោលដៅ មុខសញ្ញាឆ្ពោះទៅរកនូវគោលការណ៍ និងគោលនយោបាយរបស់ប្រទេសនីមួយៗ និងគណបក្សនយោបាយពិតប្រាកដ។
ការស្វែងរកសុភមង្គលគឺជាសេចក្តីប្រាថ្នា និងសិទ្ធិស្របច្បាប់របស់ប្រជាជនទាំងមូល។ នោះគឺជាសេចក្តីប្រាថ្នាសម្រាប់សង្គមល្អ ដែលមនុស្សគ្រប់រូបត្រូវបានអភិវឌ្ឍពេញលេញ ត្រូវមាន​ ជីវភាពរស់នៅ​ប្រកបដោយភាពរុងរឿង សុភមង្គល​ ប្រកបដោយសុខសន្តិភាព​មនុស្ស​គ្រប់គ្នាស្មើគ្នា ស្រឡាញ់ និងជួយគ្នា។ ក្រៅពីបំណងប្រាថ្នារួមនោះ​ ប្រជាជននៅប្រទេស​នីមួយៗ​ តំបន់ត្រូវមានការយកចតិ្តទុកដាក់ ស្របច្បាប់របស់ពួកគេ ​ដូចជាការបញ្ចប់​សង្គ្រាម​ជម្លោះ  ការដោះស្រាយភាពសោកសៅក្នុងសង្គម  ភាពក្រីក្រ  ការប្រយុទ្ធប្រឆាំងនឹងការប្រែ   ប្រួលអាកាសធាតុ ការការពារការរីករាលដាល។ ល។
សន្តិភាព  កិច្ចសហប្រតិបត្តិការ  និង  ការអភិវឌ្ឍនៅតែជានិន្នាការធំមួយនៅលើពិភពលោក ប៉ុន្តែប្រជាជននៃប្រទេសទាំងអស់ក៏កំពុងប្រឈមនឹងបញ្ហាតានតឹង សង្រ្គាម​ដែល​កំពុង​កើតមានឡើង ហានិភ័យនៃភាពយឺតយ៉ាវខាងសេដ្ឋកិច្ច  អស្ថិរភាព​ និងការគំរាមកំហែង​សន្តិ​សុខ​តាមបែបប្រពៃណី និងមិនប្រពៃណី។ ការវិបត្តិសេដ្ឋកិច្ច-​សង្គម​ អស្ថិរភាពនយោ​បាយ-សង្គម ការប្រែប្រួលអាកាសធាតុ ការបំពុលបរិយាកាស ​សកម្មភាពភេរវកម្ម​ការរីក រាល ដាល​នៃជំងឺCovid-19 បានជះឥទ្ធិពល​យ៉ាងខ្លាំង​ដល់គ្រប់ផ្នែក​នៃជីវភាព​សេដ្ឋកិច្ច-​សង្គម​សកល​លោក​ និងជីវភាពរស់នៅរបស់មនុស្ស។
ក្នុងនាមជាអង្គការនយោបាយ-សង្គម​ដ៏សំខាន់មួយនៅក្នុងជីវភាពរស់នៅ​របស់ប្រទេស​នានា ហើយក៏ជាម្ចាស់ការសំខាន់មួយក្នុងទំនាក់ទំនងអន្តរជាតិ គណបក្សនយោបាយ និងអង្គការនយោបាយ-សង្គមត្រូវការលើកកម្ពស់តួនាទីរបស់ខ្លួន រួមគ្នាជាមួយរដ្ឋាភិបាល​នៃ​ប្រទេស​ដទៃទៀតដើម្បីនាំមកនូវសេចក្តីសុខជូនប្រជាជន។ ចូលរួមយ៉ាងសកម្ម​នៅក្នុងដំណើរការ​នៃ​ការទប់ទល់ទៅនឹងបញ្ហាប្រឈមជាសកល លើកកម្ពស់នូវសមត្ថភាពអភិបាលកិច្ចពិភពលោកដោយធ្វើឱ្យសម្រេចបាននូវសេចក្តីប្រាថ្នាសុភមង្គលរបស់មនុស្សជាតិទាំងអស់។ ខ្ញុំ​ចង់ចែក​រំលែកយោបល់ខ្លះៗដូចខាងក្រោមៈ 
ទីមួយ: នៅលើថ្នាក់ជាតិ ការបង្កើត និងការអនុវត្តគោលការណ៍ មា៏គា និង​កម្មវិធី​ន​យោ​​បាយនានាចាំបាច់ត្រូវមានចេញពីការយល់ដឹងអំពីការ​“យកប្រជាជន​ធ្វើជាឬស​គល់” យក​ប្រជាជនធ្វើជាមជ្ឈមណ្ឌល ចាត់ទុកសុភមង្គលរបស់ប្រជាជនជាគោលដៅខ្ពស់បំផុត។ ដោយ​ហេតុនេះជំរុញរដ្ឋឱ្យបង្កើត អនុវត្តច្បាប់ និងគោលនយោបាយសមស្រប មានប្រសិទ្ធ​ភាព​សម​ស្រប និងជាក់លាក់ដើម្បីធានាការអភិវឌ្ឍតាមទិសដៅនោះ។
ទីពីរ​: បណ្តាប្រទេស និងគណបក្សនយោបាយ ត្រូវប្រកាន់ខ្ជាប់ស្មារតីសាមគ្គីភាព និងការទទួលខុសត្រូវរបស់សហគមន៍។ ពង្រឹងការសន្ទនា​ យោគយល់គ្នា​កិច្ចសហ​ប្រតិ​បត្តិ​ការ​អន្តរជាតិការ គោរពផលប្រយោជន៍សមស្របរបស់គ្នា​ រួម​ឆ្លើយតបទៅនឹងបញ្ហា​ប្រ​ឈម​ខាងសន្តិសុខ ប្រពៃណី​ និងអប្រពៃណី ​លើកកម្ពស់នូវច្បាប់អន្តរជាតិ ​ជាពិសេសក្នុងការ​ដោះ​ស្រាយការខ្វែងគំនិត និងជម្លោះ។ តែនៅពេលប្រទេស និងប្រជាជាតិ​រស់នៅជាមួយគ្នា​ដោយ​សន្តិភាព មិត្តភាព ការគោរពគ្នា ជំនួយគ្នាទៅវិញទៅមក​ដើម្បីអនាគតដ៏ល្អ​រួមរបស់មនុស្ស​ជាតិ​ មានតែពេលនោះប្រជាជន​នៅលើពិភពលោកនឹងទទួលបានសុភមង្គលពេញលេញ និង​ពិតប្រាកដ។
ទីបី: ភារកិច្ចបន្ទាន់នា​ពេល​បច្ចុប្បន្ន​នេះ របស់បណ្តាប្រទេស​ បក្សនយោបាយ​ និង​អង្គការនយោបាយ-សង្គម គឺដើម្បីការពារសេចក្តីសុខរបស់ប្រជាជន ទប់ស្កាត់ជំងឺCovid-19 អោយបានឆាប់ៗ និងស្តារការអភិវឌ្ឍន៍សេដ្ឋកិច្ចឡើងវិញយ៉ាងឆាប់រហ័ស​ ធានាសុខុមាល​ភាព​​សង្គម។ ដើម្បីអនុវត្តការងារនេះប្រកបដោយប្រសិទ្ធភាព​ការខិតខំប្រឹងប្រែង និង​ការ​ឯក​ភាពរបស់រដ្ឋាភិបាល  បក្សនយោបាយ ​អង្គការ​ និងប្រជាជន​គឺជាកត្តាសំខាន់ៗ​ ប៉ុន្តែ​កិច្ចសហ​ប្រតិបត្តិការអន្តរជាតិមានប្រសិទ្ធិភាព មានសារៈសំខាន់​ ក្នុងនោះ​មានការធានានូវការ​ផ្គត់ផ្គង់​ ស្មើភាព និងទាន់ពេលវេលាក្នុងការវ៉ាក់សាំងប្រឆាំងនឹងរោគរាតត្បាត។
សូមគោរពឯកឧត្តម លោកជំទាវ អ្នកនាងកញា
កម្មវិធីនយោបាយដំបូងរបស់បក្សកុម្មុយនិស្តវៀតណាមបានកំណត់ថាភារកិច្ចជាមូលដ្ឋាននៃបដិវត្តវៀតណាមគឺត្រូវឆ្លើយតបនឹងតម្រូវការបន្ទាន់របស់ប្រទេសជាតិ និងសេចក្តីប្រាថ្នារបស់ប្រជាជន។ លោកប្រធានហូជីមិញ​ដែលកំពុងរស់នៅក៏បានរំលឹក​សមាជិក​ សមាជិកា​បក្សជានិច្ចជាកាលគឺត្រូវបានគិតគូរថា“ផលប្រយោជន៍ប៉ុន្មានសម្រាប់ប្រជាជន សិទ្ធិប៉ុន្មាន​ក៏ជារបស់ប្រជាជន” ។
ជាប់សាច់ស្រស់ ឈាមស្រស់ជាមួយនឹងប្រជាជនហើយបានការគាំទ្រពីប្រជាជន បក្ស​កុម្មុយនិស្តវៀតណាមបានដឹកនាំប្រជាជនវៀតណាមជំនះរាល់ការលំបាក​និងឧបសគ្គជាច្រើន​ក្នុង​រយៈពេល ៩០ ឆ្នាំកន្លងមក។ តាំងពីបងើ្កតមក បក្សកុម្មុយនិស្តវៀតណាម​បានដឹកនាំ​ប្រជា​ជនវៀតណាមបំពេញសេចក្តីបំណងប្រាថ្នារបស់ពួកអ្នកអាណានិគមនិយមគឺ ទទួលបាន​​ឯក​រាជ្យ​នៅឆ្នាំ ១៩៤៥ បន្ទាប់មកប្រជាជនទាំងមូល​ទទួលបានជោគជ័យសង្គ្រាម​តស៊ូប្រឆាំង​ទាំង២ ដើម្បីទទួលបានមកវិញ និងការពារឯករាជ្យជាតិ  បង្រួបបង្រួមជាតិនៅឆ្នាំ ១៩៧៥។ ចាប់តាំងពីពេលនោះ ប្រជាជនវៀតណាម ក្រោមការដឹកនាំរបស់បក្សកុម្មុយនិស្តវៀតណាម បានការពារឯករាជ្យភាពរបស់ខ្លួន ទទួលបានឈ្នះក្នុងការទស៊ូ ដើម្បីការពារ​ប្រទេស​បានងើប​ឡើងក្រោយពីសង្គ្រាម និងទទួលបានសមិទ្ធិផលដ៏ធំធេងជាច្រើនក្នុងបព្វហេតុផ្លាស់ប្តូរថ្មី អភិ វឌ្ឍប្រទេស។
សព្វថ្ងៃនេះ ប្រទេសវៀតណាមគឺជាប្រទេសកំពុងអភិវឌ្ឍន៍ មានប្រាក់ចំណូល​មធ្យម​និងជាប្រទេសមួយដែលមានសេដ្ឋកិច្ចរីកចម្រើនលឿនបំផុតនៅលើពិភពលោក។ វប្បធម៌បាន​រីកចម្រើន ជីវភាពរស់នៅ សម្ភារៈនិងស្មារតីរបស់ប្រជាជនត្រូវបានធ្វើឱ្យប្រសើរឡើងដែលជា ក្រុមប្រទេសដែលសម្រេចបានសន្ទស្សន៍អភិវឌ្ឍន៍មនុស្សខ្ពស់របស់អង្គការសហប្រជាជាតិ (HDI) ជាពិសេសប្រៀបធៀបទៅនឹងបណ្តាប្រទេសដទៃទៀតក្នុងកម្រិតអភិវឌ្ឍន៍ដូចគ្នា។ បានក្លាយជាសមាជិកសកម្ម និងមានការទទួលខុសត្រូវរបស់សហគមន៍អន្តរជាតិ។ ក្នុងរយៈ​ពេលជាងមួយឆ្នាំកន្លងមក ប្រទេសវៀតណាមបានប្រឹងប្រែងទប់ទល់នឹងរោគរាតត្បាត Covid-19 ដោយចាត់ទុកសុខភាព និងសុវត្ថិភាពអាយុជីវិតរបស់ប្រជាជនជាសំខាន់ពំផុត។ បង្ការ​ និងទប់ស្កាត់ការរាលដាលយ៉ាងសកម្ម និងមានប្រសិទ្ធភាពខណៈពេលលើកកម្ពស់ការស្តារសេដ្ឋកិច្ច  ការអភិវឌ្ឍ និងធានាសុខុមាលភាពសង្គម។
បទពិសោធន៍ពីការអនុវត្តរបស់យើងខ្ញុំគឺយកសេចក្តីសុខរបស់ប្រជាជនជាគោលដៅ​ដើម្បីខិតខំ ដោយពឹងផ្អែកលើកម្លាំងរបស់ប្រជាជន។ បក្សដឹកនាំដោយមាគ៌ានៃការអភិវឌ្ឍន៍​ដោយផ្អែកលើក្រិតក្រម សត្យានុម័តិ  កំណើនសេដ្ឋកិច្ច​ដើរទន្ទឹមគ្នាជាមួយការអនុវត្ត ឈាន​ទៅរកវឌ្ឍនភាពនិងសមភាពសង្គម ការការពារបរិស្ថាន​ ពិចារណាលើវប្បធម៌​ជា​មូល​ដ្ឋាននៃ​ស្មារតីរបស់សង្គម។ កសាងនីតិរដ្ឋ​របស់ប្រជាជន ដោយសារប្រជាជន ​និងដើម្បី​ប្រជា​ជន។ ដាស់តឿន និងលើកកម្ពស់ការភ្លាស់ប្តូរថ្មី ច្នៃប្រឌិត និងការចូលរួមរបស់​សង្គម​ទាំង​​មូល។ ពង្រីកការទំនាក់ទំនងប្រកបដោយសន្តិភាព​ មិត្តភាព​ និងសហប្រតិបត្តិការ​ជាមួយ​ប្រ​ទេសដទៃទៀតនៅលើពិភពលោក។ ដោយមានឆន្ទៈ​ និងការប្តេជ្ញាចិត្ត​របស់ប្រទេស​ជាតិ​ដើម្បី​អភិវឌ្ឍ ប្រកបដោយភាពរុងរឿង​ និងសប្បាយរីករាយ​ បក្ស​ រដ្ឋ​ និងប្រជាជន​វៀតណាម​កំពុង​ខិតខំប្រឹងប្រែងក្នុងការ កសាងបក្ស​ និងប្រព័ន្ធនយោបាយឱ្យបានស្អាតស្អំ  ​រឹងមាំ​ ទូលំ​ទូលាយ​ ប្រកបដោយប្រសិទ្ធភាព។ ជម្រុញលើគ្រប់វិស័យ ព្រមៗគ្នានៃការផ្លាស់ប្តូរថី្ម  ឧស្សា​​​​​ហូបនីយ​កម្ម និងទំនើបកម្ម បន្តអនុវត្ត​ប្រកបដោយប្រសិទ្ធិភាពនូវគោលនយោបាយ​ការ​បរទេស​ឯក​រាជ្យ​ភាព ធើ្វជាម្ចាស់ការ ពហុ​ភាគី ពហុរូបភាព និង សមាហរណកម្មអន្តរជាតិ​លើគ្រប់​ជ្រុង​ជ្រោយ និងស៊ីជម្រៅ ក្នុងនាមជាមិត្ត ជាដៃគូ ទុកចិត្ត​និងជាសមាជិកសកម្ម​ដែល​មានទំនួល​ខុសត្រូវក្នុងសហគមន៍អន្តរជាតិ។ ពង្រីកទំនាក់ទំនង​និងជំរុញកិច្ចសហប្រតិបត្តិការ​ជាមួយ​កម្លាំង​នយោបាយ-សង្គម និងប្រជាជននៃប្រទេសផ្សេងៗ ខិតខំដើម្បីសន្តិភាព ឯករាជ្យ ជាតិ ប្រជាធិបតេយ្យ កិច្ចសហប្រតិបត្តិការអភិវឌ្ឍន៍ និងវឌ្ឍនភាព។ 

